
SINDIKATA MOVADO EN HUNGARIO
La sindikatoj estas en Hunga- 
rio sendube la plej ampleksa 
amasorganizaĵo: funkciaŝ en 
nia lando entute 19 sindikatoj 
kun la suma membraro de 4,5 
milionoj. Tio signifas, ke ĉ. 
90% de ĉiuj dungitoj membras 
en iu sindikata organizaĵo.

La hungara sindikata mova- 
do estas unueca: la 19 sindika- 
toj — ĉiu el ili unuiganta la 
sindikatanojn de difinitaj 
profesioj — laboras enkadre 
de strikta federacio. La kong- 
reso de la opaj sindikatoj 
delegas membrojn — proporcie 
al sia propra membronombro 
— al la Nacia Konsilio de 
Sindikatoj, kiu inter du sindi- 
kataj kongresoj (okazantaj en 
ĉiu kvina jaro) estas la plej 
supera organo de la hungara 
sindikata movado. Tiu Konsi- 
lio konsistas ordinare el 250- 
300 membroj.

POR LA INTERESO 
DE LA LABORULOJ

La hungara sindikata movado 
plenumas multfacetan labo- 
ron, en kiu kompreneble ha- 
vas la ĉefan emfazon la pro- 
tektado de la interesoj kaj 
rajtoj de la laboruloj. La 
elektitaj oficuloj de la sindika- 
taj organizaĵoj sur ĉiu nivelo 
havas vastajn, leĝe garantia- 
tajn eblojn kaj rimedojn por 
adekvate plenumi tiun taskon. 
Tiuj rimedoj ekzistas ankaŭ 
sur la plej alta nivelo: la 
reprezentantoj de la Nacia 
Konsilio de Sindikatoj ofte 
renkontiĝas kun la reprezentan- 
toj de la registaro por pritrak- 
ti la aktualajn problemojn: 
tiamaniere la hungaraj sindika- 
toj povas efike influi la ekono- 
mian politikon de la registaro.

Cetere, la kunlaborado in- 
ter la sindikatoj kaj la ŝtataj 
organoj en Hungario estas 
harmonia, sed tiu harmonio 
kompreneble ne ekskludas la 
eblon de diskutoj. Tiaj disku- 
toj fakte okazas, malgraŭ la 
fakto, ke kaj la registaro, kaj 
la sindikatoj laboras por la 
sama celo: por la konstanta 
plibonigo de la vivkondiĉoj 
de la civitanoj. Tamen, en 
konkretaj kazoj povas montri- 
ĝi diferencoj inter la ĉefaj 
vidpunktoj kaj emfazoj de la 
registaro kaj la sindikatoj.

Speciala formo de la ĉi-te- 
rena sindikata laboro estas la 
sindikata jura servo. Tiu ĉi 
servo donas konsilojn al la 
laboruloj en laborjuraj deman- 
doj, kaj se necese, ĝi ankaŭ 
ekprocesas kontraŭ la entrepre- 
no aŭ ajna ŝtata organo por 
validigi la rajtojn kaj intere-

Bela Kevevari transprenas de Sandor G aspar la ..Ordenon 4a de Aprilo”

Gaapar parolaa en la ĉijara 

aindikata kongreao

sojn de la laboruloj. Estas 
emfazinde, ke tiu ĉi servo de 
la sindikatoj al siaj membroj 
estas senpaga.

SOCIALAJTASKOJ

La sindikatoj plenumas tre 
gravan laboron ankaŭ sur la 
kampo de la sociala prizor- 
gado. La sindikataj organiza- 
ĵoj donas aŭtomatan monhel- 
pon al siaj membroj ĉe naskiĝo 
de infano, morto de familiano 
ktp. Alia kategorio de la mon- 
helpoj estas asignata laŭ la 
socialaj cirkonstancoj de la 
membroj: ekz. multinfanaj fa- 
milioj ricevas monhelpon ĉe 
la komenco de nova lernojaro. 
La sindikataj organizaĵoj do- 
nas gravan atenton ankaŭ al 
tiuj siaj membroj, kiuj ne plu 
estas aktivaj laboruloj: ĉefe 
okaze de la jarfino estas asig- 
nataj monhelpoj al tiuj emeri- 
toj, kies pensioj ne atingas la 
averaĝan nivelon.

Eble la plej populara socia- 
la sevo de la sindikatoj estas 
la vastaj ebloj de favorpreza 
feriado. Tio okazas ĉefe en 
feridomoj, kiujn la registaro 
transdonis al la sindikatoj

tiucele, sed la sindikataj orga- 
nizaĵoj ankaŭ mem konstruigis 
kaj konstruigas tiajn feri- 
domojn.

KULTURA AGADO

En Hungario la sindikata mo- 
vado estas tradicia kadro de 
la laborista kulturo. Funkcias 
tre multaj sindikataj kulturdo- 
moj, bibliotekoj, kinejoj, labor- 
lokaj kulturaj kluboj. La sindi- 
kataj organizaĵoj subtenas la 
agadon de tiuj kulturaj institu- 
cioi per signifaj subvencioj.

Ĉi tie ni devas memorigi, 
ke Hungara Esperanto-Asocio, 
ekde sia fondiĝo fine de la 
jaro 1960, laboras helpate de 
la hungara sindikata movado. 
Tiu kunligiĝo de la sindikata 
kaj esperantista movadoj ha- 
vas historiajn radikojn en 
Hungario: jam dum la intermi- 
lita periodo la Esperanto-aga- 
do estis grava ero de la labo- 
ristkultura movado.

Dum la lasta kvarona jar- 
cento la hungara Esperanto- 
movado ricevis netakseble 
grandan helpon de la sindika- 
ta movado, kiu manifestiĝas 
ankaŭ per signifa mona sub-

vencio. Tian subvencion rice- 
vas ne nur HEA mem, sed 
ankaŭ ĝiaj departementaj or- 
ganoj.

Tiu helpo kulminis ĉefe 
lige kun la du Universalaj 
Kongresoj (1966 kaj 1983) 
kiuj okazis dum la koncerna 
periodo en Hungario. Tiam la 
Nacia Konsilio de Sindikatoj 
uzis sian plenan aŭtoritaton 
por sukcesigi la laborojn de 
LKK.

Pro tio estis aparta ĝojo 
por ni, ke Bela Kevevari, funk- 
ciulo de la NaciaKonsilio, 
kiu ekde la komenco konkrete 
estas ŝarĝita pri la subteno 
de la agado de la hungaraj 
esperantistoj, antaŭ kelka 
tempo ricevis la altan ŝtatan 
distingon Ordeno de la 4a de 
Aprilo pro sia elstara laboro.

EKSTERLANDA PRESTIĜO

La hungara sindikata mvado 
havas altan prestiĝon ne nur 
en Hungario, sed ankafl ekster- 
lande. Bele demonstras tion 
la fakto, ke Sŭndor Gaspar, 
kiu depost tri jardekoj estas 
elstara gvidanto de la hungara 
sindikata movado, antaŭ kel- 
kaj jaroj elektiĝis ankaŭ prezi- 
danto de la Monda Federacio 
de Sindikatoj — tio signifas 
rekonon ne nur al liaj perso- 
naj kvalitoj, sed ankaŭ al 
ĉiuj hungaraj sindikataj orga- 
nizaĵoj kaj iliaj membroj.

Vilmos Benczik

La radikoj de la kulturado de plenkreskuloj en nia lando 
troviĝas jam  en la fino de la 18a jarcento, en la epoko de 
la klerismo. La memklerigado de plenkreskuloj jam  en la 
komenco elformis siajn specialajn kom unum ajn formojn. E1 
in ter ili la plej ŝa ta ta j estis la legorondoj kaj am atoraj 
arta j grupoj. La m anufakturo kaj poste la fabrika 
industrio, kaj la samtempe elformiĝinta laborista movado 
jam  pretendis pli klerajn laboristojn, aliflanke pro la 
ŝanĝiĝantaj cirkonstancoj ankaŭ la individuoj klopodis 
alproprigi la necesajn konojn, kapablojn. Krome la kultura 
politiko de la ŝ ta to  favore influis la elformiĝon kaj evoluon 
de la klerigaj movadoj.

Elformis siajn grupojn ankaŭ tiu j, kiu volis agadi por 
la kontentigo de la pretendo pri komuna lingvo de la 
homaro, nature in ter cirkonstancoj multe pli komplikaj ol 
la ĉi-supre skizitaj. Ili povis fari tion ankaŭ tial, ĉar en 
1879 aperis Volapuk, kiu el la ĝis tiam  aperintaj kelkcent 
lingvoprojektoj, eĉ se malfacile, tam en estis parolebla.

En la sekva periodo la diversnacianoj kiuj lernis 
Esperanton el !a unue en 1887 aperinta ruslingva, kaj 
poste pollingve, germanlingve, franclingve presitaj lernolibroj, 
jam  komprenis unu la alian. De la jarcentŝanĝiĝo kreskis 
la nombro de Esperanto-grupoj, rondoj, societoj en tu ta  
Eŭropo. Jam  en la unuaj monatoj post la fondiĝo 
evidentiĝis, ke sen regula kaj ampleksa klerigado la grupoj 
ne povas atingi la celon: la disvastigon de la Internacia 
Lingvo. Do ekiris tiu  procezo, kies rezulto estis, ke la 
esperantistaj grupoj, eĉ m algraŭ la abundaj sociaj kaj 
reĝimŝanĝoj povis adaptiĝi al la cirkonstancoj.

En Hungario la plimulto de la Esperanto-grupoj 
funkcias en konsilantara kaj sindikata kulturdom oj. E1 la 
ŝ ta ta  kaj entreprena buĝeto la kultura  agado ricevas 
konsiderindan parton en ĉiu jaro. E1 tiu  sumo ankaŭ la 
kulturdom oj ricevas fm ancajn subtenojn, sed la plej 
m ulton ricevas tiu j, kies agado plej bone kongruas kun la 
direkto de la kulturpolitiko.

Ciu membro de H ungara Esperanto-Asocio apartenas 
al iu grupo, kiu povas esti laborloka, loĝloka (kune: loka), 
aŭ faka, kiu grupigas la samfakulojn.

La interesiĝo de la lokaj grupoj plej ofte estas 
ĝenerala, nur la sameco de la laborloko aŭ loĝloko kaj 
nature Esperanto kunligas ilin. La anoj de tiu j grupoj laŭ 
aĝo, profesio, interesiĝo estas diversaj.
Grupoj kun speciala interesiĝo povas esti:

a /  laŭ profesio: fervojista, poŝtista, kooperativa,
pedagoga, sanitara , kom putista, ekonomikista, klerigista ktp.

b /  laŭ ceteraj samecoj: grupo de blinduloj, handikap- 
uloj ktp.

c /  laŭ libertem paj ŝatokupoj: grupo de turisto j,
filatelistoj, radioam atoroj ktp.

La plimulto de la grupoj laŭ speciala interesiĝo estas 
envicigebla en iun el la supraj kategorioj, tam en pro la 
kresko de interesdiverseco, tiu  klasifikado jam  estas 
ampleksigebla.

Sed estas kvalitaj diferencoj ankaŭ in ter la grupoj 
kun speciala interesiĝo. Ekzemple la interesiĝ-sameco estas 
pli evidenta en la grupoj de samfakuloj, ol ekzemple en la 
grupo de turisto j.

La grupoj laŭ aĝo povas esti:
a /  G rupoj de diversaĝuloj. A1 ili povas aparteni 

grupoj kun generala kaj kun speciala interesiĝo.
b /  Grupoj de samaĝuloj: junpioniroj, mezlernejanoj

ktp.
La klasifikon nature  oni povas daŭrigi ankaŭ laŭ aliaj 

vidpunktoj, sed por la hungaraj E speranto-grupoj la 
menciitaj ŝajnas la plej konvenaj.

La konsisto de la grupoj fundam ente determ inas ilian 
agadon, kaj ankaŭ la projekteblajn kaj atingeblajn celojn.

En ĉiu E speranto-grupo okazas lernado de la lingvo. 
Troviĝĉis grupoj, kie la lingvolernado okazzis aparte, en
aliaj grupoj la lingvolernado kaj la konatiĝo kun 
Esperanto okazas en la kadroj de la kutim aj kunvenoj.
Aliaj grupoj enmetas en la grupprogram ojn konversaciajn 
kaj progresigajn parto jn  de la lernado de Esperanto.

La programoj de la grupoj estas variaj. Parto  donas 
nur amuzon, refreŝiĝon, alia parto  samtempe amuzas, 
kulturas kaj edukas. Sed parto  de la programoj intencas 
konscie eduki.

Kiel ekzemplon, ni rigardu la jaran  programon de
kvin bone funkciantaj grupoj, kiuj apartenas al la
kategorio de ,,ĝenerala interesiĝo” . Tiuj grupoj kunvenas 
unufoje en ĉiu semajno, escepte la somerajn m onatojn kaj 
la festotagojn. Tiel en tu te  ĉe la kvin grupoj okazis 151 
kunvenoj en unu jaro . La konsisto de la programoj 
aspektas jene:

Rememoro pri esperantistoj: 6-foje (4%)
Rememoro pri hungaraj datrevenoj: 10-foje (7%) 
Organiza vivo: 16-foje (10%)
Libera programo: 4-foje (3%)
Amuziĝo (balo): 10-foje (7%)
Lingvoekzerco, pluevoluigo 16-foje (10%)
Interesaj tem oj (prelegoj kun aŭ sen diapozitivoj): 

58-foje (38%)
Popularsciencaj prelegoj: 31-foje (21%)

Unue okulfrapas la granda mobro de ,,interesaj 
tem oj” . Ili ne estas pro iu kaŭzo aktualaj tem oj, sed 
raportoj pri vojaĝoj de la prelegantoj en diversaj landoj, 
urboj laŭ la propraj travivaĵoj. E1 la 58 prelegoj 37 estis 
ilustritaj per diapozitivoj. La 31 mallongaj popularsciencaj 
prelegoj okupiĝis pri diversaj interesaĵoj en la mondo. 
Parto  el ili estas konsiderebla kiel scienca prelego.

Do, entute 89-foje (59%) okazis diversnivelaj scienco- 
popularigaj prelegoj. Ankaŭ la 16 lingvoinstruaj kunvenoj 
iom estas vicigeblaj en tiun  kategorion, ja  ankaŭ tie okazis 
transdono kaj alproprigo de konoj, kio ne estas nur pasiva 
akceptado sed aktiva partopreno.

La restan ta  triono konsistas el kvar prototipoj. La 
grupoj kun ,,ĝenerala interesiĝo” pro la diverseco de la 
anoj klopodas doni grandan sortim enton de programoj, 
tiamaniere kreante bazon por la m ultfaceta klerigado.

La plimulto de la grupoj por la samaj interesiĝantoj 
kunvenas en ĉiu dua semajno. Tie okazas sciencaj prelegoj, 
kaj pridiskuto de la sciencorganizadaj kaj movadaj aferoj. 
La lingva nivelo de tiu j grupoj ĝenerale estas pli alta, ol 
tiu  de la ĝeneralaj grupoj, tial ili ofte altiras anojn el la 
ceteraj grupoj.

Edukeblecoj
en la Esperanto-grupoj

Estas sciate: tiu, kiu lernas lingvon, samtempe konatiĝas 
kun du lingvoj: kun la elektita fremda lingvo, kaj kun sia 
gepatra lingvo. La alproprigo de fremda lingvo bezonas 
ankaŭ la konon de la strukturo kaj de la funkciadreguloj 
de la propra gepatra lingvo. Aliflanke, la lingvolernado 
evoluigas ankaŭ la tuton de la intelektaj kapabloj, ja  la 
evoluigo de legkapablo, esprimkapablo, memorkapablo bone 
efikas je la evoluo de la personeco.

La lingvolernado bezonas la ekkonon de certaj 
skribitaj kaj parolitaj materialoj. Post la trapaso de la 
komencaj paŝoj, la elekto de la tekstoj por la ekzercado 
ebligas ,,akcesore” ankaŭ la alproprigon de multspecaj 
konoj de sociologio, historio, arto. Por la lingvoekzercado 
la grupoj organizas diversajn esperantlingvajn programojn: 
prelegojn, paroladojn, renkontiĝojn, travivaĵraportojn ktp. 
Tiuj programoj ebligas ankaŭ la evoluigon de ĝenerala kaj 
faka kulturo, la ekkonon de la valoroj de la nacia kaj 
universala kulturo.

La konoj aŭskultataj dum la popularsciencaj prelegoj 
— krom la altigo de la nivelo de la lingvoscio — 
evoluigas ankaŭ la klerecon de la aŭskultantoj. Tiun
gravan eblecon la grupoj ne ĉiam eluzas por edukada celo
kaj por klerigado. La vicordo de la unuopaj prelegoj ofte
dependas nur de hazardo, pro tio ili ne havas kontaktpunk- 
tojn, ili ne efikas kontentige je la klerigo de la
aŭskultantaro. Malgraŭ tio, la ĉiumonataj kelkaj prelegoj 
havas du konkretajn rezultojn: a) ke Ia ĝenerala kulturiteco, 
orientiĝo de la aŭskultantaro ade evoluas; b) ke la vasta 
gamo de la prelegoj vekas kaj larĝigas la interesiĝon.

La korespondado, kiel ilo de la evoluigo de la
lingvoscio, kaj ilo 'por elformi kaj flegi internaciajn
kontaktojn, okazas en ĉiu grupo. Krom la engrupa 
lingvopraktikado, la novaj esperantistoj ankaŭ tiamaniere 
volas provi la funkcikapablon de la lingvo, tial ili
komencas korespondadi ĉefe kun eksterlandanoj. Post la
paso de la tempo la temoskalo de la korespondadoj 
larĝiĝas, kaj depende de la persona interesiĝo, la korespond- 
antoj ekkonas la kulturon, la kutimojn de la popolo de la 
korespondamiko.

E1 inter tiuj, kiuj ellernis Esperanton, troviĝas multaj, 
kuj — pro la sukcesa lingvolernado — ekhavas emon por 
ellerni ankaŭ aliajn fremdajn lingvojn, ili aŭ refreŝigas, 
pluevoluigas la antaŭan lingvokonon, aŭ ellernas plian 
lingvon. Ili ĉiuj klarigas siari intencon tiel, ke per 
Esperanto ili ellernis la manieron de la lingvolernado. Do, 
Esperanto rezultplene estas uzebla ankaŭ kiel lingva 
modelo.

En ĉiu grupo estas konstanta programo rememori pri 
diversaj okazintaĵoj kaj personoj, kunlige kun datrevenoj. 
La rememoroj per Esperanto helpas la realan historiokonside- 
ron de la anaro; la studado de la pasinteco, la transpreno 
de ĝiaj spertoj, rezultoj estas nemalhaveble grava por la 
planado de la futuro. Krome la memorfestoj starigas 
imitindajn modelojn por la aŭskultantaro, samtempe 
fortigas ilian identeco-scion.

La rememoro pri la naciaj kaj laborist-movadaj festoj, 
krom la menciitaj, edukas unuavice ankaŭ je patriotismo 
kaj internaciismo.

La komune pasigita libera tempo estas elstara ebleco 
por transpreno kaj transdono de modeloj de konduta kaj 
vivmaniero. Tiu formo precipe ebligas la evoluigon de la 
komunuma sento. Krome la programoj havas ankaŭ 
specialajn rilatojn. Ekzemple dum ekskursoj ĉefe la korpa 
edukado estas la celo, sed nenio malhelpas ankaŭ ekzerci 
Esperanton. La rememoro pri datrevenoj povas esti ilo por 
la komunuma edukado.

La Esperanto-grupoj ekzercas la organizan vivon. Kiel 
bazorganizaĵoj de Hungara Esperanto-Asocio ili havzis 
rajtojn kaj devojn, estas gvidantoj kaj gvidatoj, direktas, 
plenumas, voĉdonas, ekzercas tiujn agadojn, kiuj evoluigas 
la kapablojn por la plenumo de komunuma agado.

La klerigadaj instancoj distinge apogas la komunumojn, 
la estigon de komunumoj, kaj la kulturajn agadojn en la 
komunumoj. La vortoj ,,grupo” kaj ..komunumo” oni uzas 
en la ĉiutaga vivo ofte malsame. Laŭ nia difino 
,,komunumo” :

a / konscie agadas por la plenumo de la planitaj
celoj,

b / iliaj celoj kaj streboj estas la samaj, kiel tiuj 
de la asocio,

c / agadas laŭ interna disciplino kaj organiziteco.
E1 la priskribo de la agado de la grupoj ni povis vidi, 

ke ili agadas laŭ la spirito de la asocio, do la plimulto el 
ili plenumas la postulaĵojn de la punktoj,,a” kaj,,b” .

Laŭ niaj spertoj, la postulaĵon de punkto,,c” ne ĉiu 
grupo plenumas; ofte mankas la disciplino en la plenumado 
de la akceptitaj taskoj, ne funkcias bone la demokratiaj 
forumoj, parte pro la manko de konoj, necesaj por la 
gvidado, parte pro la aŭtoritatemaj gvidmetodoj. Kiel 
portantoj de malmodernaj vidpunktoj, opinioj, ili ne povas 
evoluigi la grupon je renoviĝo, progreso kaj komunumo.

La plimulto de la Esperanto-grupoj ankaŭ nuntempe 
funkcias kiel komunumo, konvene al la supre menciitaj 
bazaj postuloj. La novaj grupoj povas fariĝi komunumoj, 
ĉar la celoj de la asocio kaj movado instigas ilin al 
tio.

Oszkar Princz

£ Amika babilado en Esperanto-grupo : 
(Foto de Z. Fejer)

La 19an kaj 20an de aprilo kunsidis en la 
sidejo de la Nacia Konsilio de Sindikatoj la 
Jarkunveno de HEA. A1 la Jarkunveno venis 
la delegitoj de la lokaj grupoj de la Asocio, 
la membroj de ĝia Komitato, kaj ankaŭ la 
reprezentantoj de ĉiuj gravaj sociaj kaj politi- 
kaj organizaĵoj de Hungario. La Nacian 
Konsilion de Hungaraj Sindikatoj reprezentis 
ĝia vicprczidanto Karoly Palotai, kiu trasdonis 
sindikatan distingon al kvar esperantistoj: la 
oran gradon de la „Ordeno pro Sindikata 
Laboro” ricevis d-ro Endre Barath kaj Alfonz 
Pechan, la arĝentan gradon de la sama distin- 
go d-ro Vilmos Benczik kaj Zsolt Gyarmati.

La Estraro de Hungara Esperanto-Asocio 
donacis la medalon Pro Esperanto” al Arpad 
Abonyi, Ervin Fenyvesi, Janos Ingusz, Istvanne 
Toth, Sandor Szelezsdn kaj Milan Zvara. La 
„Honoran Insignon de Hungara Esperanto- 
Asocio” ricevis Istvan Bŭlint, d-ro Jozsef 
Fŭldp, Ferenc Jaki, Jozsef Kaptay kaj Peter 
Tihanyi.

La Jarkunveno elektis kiel honorajn prezi- 
dantojn de HEA d-ron Ferenc Nezval kaj 
d-ron Istyan Bacskai. Honoraj membroj de 
HEA estis elektitaj Szilard Balint, Kŭroly 
Fajszi, Istvan Fŭzesi, Endre Gimes, Lajos 
Kapitany, Lajos Korsds, Jozsef Matyas, Jen6 
Molndr, Aurel Ponori-Thewrewk kaj Marta 
Vari.

Hungara Esperanto-Asocio rikoltis ne mal- 
multajn sukcesojn dum la lastaj kvin jaroj, 
tamen pri la raporto de la Estraro disvolviĝis 
en la Jarkunveno vasta diskuto. En tiu 
diskuto abundis kritikaj elementoj, kiuj ripro- 
ĉis la Estraron unuavice pro ĝia ne sufiĉe 
demokratia laborstilo. Tiuj kritikoj decide 
influis la delegitojn ĉe la elekto de la nova

75-membra Komitato: pluraj pli fruaj gvidan- 
toj de HEA — interalie la ĝenerala sekretario, 
unu el la vicprezidantoj kaj la sekretario — 
ne estis elektitaj komitatanoj, kvankam ili 
estis kandidatigitaj.

La nove elektita Komitato kunsidis la 
26an de aprilo por elekti la novan 19-memb- 
ran Estraron (la novaj membroj kursive): 
Zsofia Baross-Korody, Zsuzsa Barcsay, d-ro 
Vilmos Benczik, d-ro Peter Broczko, Endre 
Csiszdr, d-ro Endre Dudich, Katalin Farago, 
Mihaly Gergely, Zsolt Gyarmati, Jozsef Halasz, 
d-ro Otto Haszpra, Sandor Hideg, Marton 
Lengyel, d-ro Arpad Mathe, d-ro Jozsef Pal, 
Oszkar Princz, d-ro Arpad Ratkai, d-ro Vilmos 
Saghy, d-ro Istvdn Szerdahelyi.

Kiel estas videble, nur kvin membroj de 
la nova estraro membris ankaŭ en la antaŭa.

La nova Estraro en sia unua kunsido 
elektis prezidanto de HEA d-ron Vilmos 
Saghy, kiu dum pluraj jardekoj oficis en 
altaj ŝtataj postenoj, kaj emeritiĝis kiel minist- 
ro pri interna komerco. Li havis gravan rolon 
en tio, ke la Monda Turisma Organizo en sia 
konferenco en Manila faris rekomendon kiu 
instigas por la ekuzo de Esperanto en la 
internacia turismo. Cenerala sekretario de 
HEA estis elektita d-ro Jozsef Pal, kiu oficas 
ankaŭ kiel sekretario de la Nacia Kooperativa 
Konsilio. Vicprezidantoj de HEA estis elekti- 
taj d-ro Otto Haszpra, d-ro Arpad Mathe, 
d-ro Arpad Ratkai kaj d-ro Istvan Szerdahelyi.

Hungara Esperanto-Asocio kun refreŝigitaj 
fortoj alfrontas la Jubilean Jaron: nia Redak- 
cio deziras al la nova Estraro, ke ĝi disvolvu 
siajn energiojn en la intereso de la plua 
disvastigo de la Internacia Lingvo!

D-ro Vilmos Saghy kaj d-ro Otto Haszpra (Foto de Z. Fejer)

Julio Baghy (1891-1967) estis unu el la grand- 
formataj personecoj ne nur de la Esperanta 
literaturo, sed ankaŭ de la centjara historio de 
la Esperanto-movado. Li estas konata kiel person- 
eco esence emocia, sed kiel ankaŭ la antaŭ 
nelonge aperinta monografio de Marjorie Boulton 
(„Poeto fajrakora — sed ne fajrakora nur") 
demonstras, tio estis nur unu faceto de lia 
profilo.

Li restas ĝis nun unu el la plej legataj 
Esperantaj romanistoj. „Hura!” estas lia plej 
ampleksa romano — interesa kaj ĝis nun 
leginda sintezo de satiro kaj filozofio. Tiu ĉi 
romano aperis en la jaro 1930, kaj tial la 
nuntempa publiko ne konas ĝin. Post pli ol 
duona jarcento Hungara Esperanto-Asocio deci- 
dis reeldoni ĝin, kun ampleksa postparolo, kiu 
detale analizas la virtojn kaj mankojn de tiu 
ĉi neŝablona romano, kiu ankaŭ nuntempe montr- 
iĝas amuza kaj pensiga legaĵo.

Jen, resumo de la baza intrigo: Mizantropa 
dresisto testamentas 230 milionojn da dolaroj 
al sia naskurbo kun la kondiĉo, ke la Urba 
Konsilantaro starigu en la zoologia ĝardeno de 
la urbo monumenton, kiu figuru la renkonton de 
la Homo al Simio, reciproke manpremantaj, kaj 
la membroj de la Urba Konsilantaro, vestitaj 
en salonkostumo ĉiujare faru promenadon inter 
la bestokaĝoj kaj solene metu pajlokronon al 
la piedestalo de la monumento. Se la urbo 
rifuzus plenumi tiujn kondiĉojn kaj rezignus 
pri la heredaĵo, oni devos disdoni ĝin egalpropor- 
cie inter la prostituitinoj de Strutmagen. En la 
ĉisuba fragmento la urba notario Krak vizitas 
la urbestron Kazimiro Jenlafiŝ por informi lin 
pri la testamento kaj ĝiaj kondiĉoj.

...AStomobilo haltis an tau  la pordego 
de la urbestro. Jonathan  Krak, la 
notario, kun iv ita n ta  frunto, saltante 
du stupojn suprenkuris kaj subite 
bremsis antaC la pordego. Lia plenda 
rigardo helpopete fiksiĝis al la  skribisto, 
ku ran ta  post li. Stubek, laCaspekte 
kiel la sep m algrasaj jaro j mem, 
kunsentis kun sia ĉefo, ĝemspiris, 
perokule petegis al la ĉielo, poste 
senkonsile, sed servoprete ankaC li 
haltis ĉe la ferm ita pordego.

—  Stubek, bonvolu ekpremi la 
butonont

La brako de la skribisto obeeme 
eksvingiĝis. A kra sonorilbruo rompis la 
silenton de la domo. A1 Jonathan  
Krak sajnis, ke tiu  ĉi sonorilo orelfende 
bruas hodiaC. Kiel danĝersignala veo, 
kiu renversas la ĉiutagecon.

La pordisto malfermis Ia pordegon 
kaj profunde riverencis. Sinjoro Krak 
turnis sin al li.

—  La sinjoro urbestro, ĉu...?
—  En sia skriboĉambro.
—  Bone, —  li diris kaj ekiris. 

Stubek, spasme tenan te  la paperujon 
sub sia akselo, rapidigis siajn paŝojn 
post la liaj. En la vestiblo akceptis 
ilin la ĉambristino.

—  La sinjoro urbestro, ĉu...?
—  En sia skriboĉambro.
—  Cu li laboras?
—  Eble, —  respondis ruze ridetan- 

te la ĉarm a blondulino. En tiu  horo 
tedas lin ĉia vizito.

—  Sed mi nepre devas paroli kun 
li. Bonvolu raporti al li, ke Jonathan  
Krak, la u rba  notario, deziras fari 
viziton ĉe li.

La ĉam bristino malaperis m alantau 
la rem burita pordo de la skriboĉambro 
tiran te  post si la ^sopiran rigardon de 
sinjoro Stubek. Ciu blondulino kaj 
ĉam bristino estis la sopirpunkto ĉe la 
skribisto. Li vidis en Ia blondeco 
anĝelan naivecon kaj en la ĉambristino 
enkarniĝon de sindono. Sinjoro Stubek 
estis ja  ju n a  kaj flirtem a (nu, tiom gra- 
de, kiom povas esti flirtem a iu 
aktovermo) kaj pro tio  estas pardoneb- 
le, ke dum  longa m inuto li forgesis 
pri sia subuleco kaj revadis.

—  Stubek, —  vekis lin la seka 
voĉo de la ĉefo —  vi restos ekstere. 
Se mi bezonos vin, mi vokos vin.

—  Jes.
—  Donu la paperujonl
—  Laŭordone, sinjoro notario. —  

Li transdonis ĝin kaj en liaj okuloj 
rebrilis la petola pepso, kiun en li 
vekis la dike rem burita pordo de la 
skriboĉambro.

En la urbestra  ĉambro la ĉam brist- 
ino piedpinte faris kelkajn paŝojn al 
la sinjoro, kiu dormis korpulentigan 
sonĝon post la  abunda tagmanĝo. 
Kazimiro Jenlafiŝ celscie faris tion 
dum ĉiu posttagm ezo en la mola sino 
de sia leda fotelo. Li bone sciis, ke la 
ventro, e lstaran ta  kun deca digno, 
havas gravan rolon en la altigo kaj 
konservo de Ia aCtoritato. Lian vizaĝon 
kovris la  plej freŝa numero de la 
,,Cioscio” . Li Iegis ja  nu r registaran 
ĵurnalon. EI la  ĵurnaloj de la opozicia 
partio  nu r tiu j artikoloj interesis lin,


